
ПРЫЙІШІА CECIfl -  АДЧЫНЯЙ ВЕСНІЧКІ! ЕС ЦЬ ІДЭЯ!

НА ПAMbIJl KAX 
ВУЧАЦЦА

ЯК, ДЗЕ, 

KAJII МЫ 

ЗДАБЫВАЛІ 

ВЕДЫ?
У кожнага студэнта ёсць 

свае сакрэты спасціжэн- 
ня навук. I  свае маленькія 
прыкметы - прадчуванні. 
Кажуць, напрыклад, што 
не трэба Hi ў  якім разе  
паказвацъ кам у-небудзь  
сваю  зал ікоўку перад іс- 
пытам, акрамя, зразум ела, 
выкладчыка, якому збі- 
раешся прадэманстраваць 
свае веды. Некатурыя ў  
ноч перад іспытам заўсё- 
ды кладуцца спаць гала- 
вою на поўдзень. Іншыя 
зберагаш ць усе 5 гадоў  
шчаслівае адзенне. Пра- 
пануем ваш ай ува зе  не- 
калькі суб'ектыўных мер- 
каванняў, невялічхае  
прэс-апытанне студэнтаў- 
хімікаў.

Сяргей САМАЛАЗАЎ, 
V курс:

— Што для студэнта 
галоўнае? Зрабіць так, 
каб не вучыцца наогул. 
I яавучы ліся ўжо шмат 
чаго для гэтага рабіць. I 
не толькі добрыя ш паргал- 
кі...

Андрэй БЛАХІН, IV 
курс:

— He магу вучыцца з 
самага ранку, лепш  за 
ўсё — пасля абеду і да 
позняй ночы — прыкладна 
да дзвюх гадзін ночы. By- 
чуся дома, у бібліятэцы 
цяж ка сканцэнтравацца.

Алёна, яго жонха:
— У бібліятэцы можна 

заснуць. I дома можна 
заснуць... Таму вучуся і ў 
бібліятэцы, і дома.

Сяргей ЗОТАЎ, V курс:
— У бібліятэку люблю 

хадзіць задоўга да іспы- 
ту, а за некалькі дзён — 
ужо позна. Вучуся дома. 
Але лічу, нзто іспыт — 
не самае галоўнае для 
студэнта. Галоўнае — 
асабістае жыццё.

Д Р У Г О Е  Ж Ы Ц Ц Е

Накіроўвалася ў читальную залу універсітэцкай 
бібліятэкі, каб пабачыць наплыў студэнтаў і ўпэўніц- 
ца, што на паліцаа не засталося ўж о ніводнага 
падручніка. A сустрэла мяне цішыня. Ж ана Сцяпа- 
наўна КАРПОВІЧ, вядучы бібліятэкар, растлума- 
чыла: . .

— Звы чайна нашу чытальную залу наведвае 86 
чалавек за дзенъ, але апошнімі днямі — амаль 
напалову менш: 40—50 чалавек. Прычынай таму, 
можа стацца, і той факт, што студэнты філала- 
гічнага і ф іласофска-эканамічнага факультэтаў 
у былой партшколе па вуліцы К арла М аркса маюць 
свае добраўладкаваныя чы тальныя залы.

Калі гэта так, то падстаў для хваляванняў няма. 
Тым болын, што асноўны ўдар баталіі пад час сесіі 
бярэ на сябе Н ацы янальная бібліятэка Веларусі. 
Па дадзеных Ларысы Іванаўны П Р А Д KA1 загадчы- 
цы аддзела абслугоўвання былой «Ленінкі», у дзень 
бібліятэку навёдвае каля 2 ты сяч чалавек. Усяго за 
1990 год 37 тысяч чалавек кары сталася паслугамі

ШТО,
БРАЦЕ,

СЯДЗІМ?
П Е Р А П Ы Н А К

СПОНСАР ЗН0ЙДЗЕНЫ1 
КУДЫ ЖАДАЕЦЕ?

Калі вы, дзякуючы  
агульным нам аганням  
вашых здольнасцей і зо- 
рак, што вызначаюць лёс 
кожнага з нас, развіт- 
ваецеся з усімі залікамі 
і іспытамі тэрмінова — не 
грэх падумаць і аб адпа- 
чынку пад час канікул.

ДЛЯ АМАТАРАЎ ПА- 
ДАРОЖ Ж АЎ. Рыхтуйце- 
ся да замежных паездак. 
Есць магчымасць наве- 
даць Санкт-Пецярбург. 
A лепш — праехацца па 
Залатому Кальцу: Ула-
дзімір — Суздаль — Бага- 
любава. Калі яшчэ давя- 
дзёцца ўсё гэта пабачыць?

Раю пасля апошняга 
іспыта ўзважыцца. Тым, 
хто схуднеў і змарнаваўся

на харчу духоўным, адпа- 
чынак — тбе, што доктар 
прапісаў. I далёка не трэ
ба ехаць. У прафкоме сту- 
дэнтаў *‘ёсць пуцёўкі ў 
дом адпачынку ў Пухаві- 
чах, на турбазу Раўбічы, 
у тургасцініцу альбо дом 
адпачынку на возеры Ha- 
рач. A можна і на мора. 
У нас ёсць сваё, Мінскае. 
На яго беразе — Мала- 
дзёжны цэнтр «Юнацт- 
ва».

Поўны кошт пуцёвак 
— прыкладна ад чатырох 
да дзевяці з паловай ты
сяч рублёў. Але для сту- 
дэнтаў гэтыя лічбы, дзяку
ючы прафкому, адпаведна 
паменшацца ў 10 разоў! 
Чаго яшчэ жадаць?

БЛІЖЭЙ ДА ЦЭНТРА
Ў  Ц э н т р ы  м а л а д з ё ж н ы х  ін іц ы я т ы ў  — за ц іш ш а . 

П а слова 'х  А л я к с е я  Б а гд а н о в іч а , с т а р ш ы н і Ц эн тр а , 
з а р а з  т у т  с п ее  д зв е  г л а б а л ь и ы я  ідэі — н а к о н т  с в я т к а -  
в а н н я  8  С а к а в ік а , а т а к с а м а  аб  ф е с т ы в а л і  ў  В я зы н ц ы . 
С п а д зя ю ц ц а  ў  Ц эн тр ы , ш то  на  гэты  р а з  а д б у д зец ц а  
сам ы  г р а н д ы ё зн ы  сту д э н ц к і ф е с т ы в а л ь .

У  к о ж н а г а  с т у д э н т а  (І не т о л ь к і)  ё с ц ь  ш а н ц  с та ц ь  
в яд о м ы м  я к  в я л ік і к а м б ін а т а р , п р ы й ш о ў ш ы  ў Ц эн тр  
з якой-небудзь в я л ік а й  ід э я й . Д а  в я сн ы  я ш ч э  д а 
л ё к а , а л е , к ал і вы  к л а п о ц іц е с я  аб с л а в е  с в а й г о  ф а- 
к у л ь т э т а , у ж о  з а р а з  н а ч ы н а й ц е  ў в о д з іц ь  за к о н  н а- 
в ізн ы , я к і  а б в я ш ч ае : ж а д а е ц е , к аб  к а м а н д а  в ы й гр а - 
л а  с к а ч к і ў г о р у ,— адш укайце а д н а го  ч а л а в е к а , я к і 
зд о л ее  с к о к н у ц ь  н а  сем  ф у т а ў . а  не с я м ё р а  ч а л ав е к , 
ш то  с к а ч у ц ь  т о л ь к і на ад зін  ф у т .

галоўнай бібліятэкі рэспублікі. Сярод іх — 17
ты сяч студэнтаў. Самы загруж ены  месяц за мінулы 
год — красавік: болын за 50 тысяч наведванняў зарэ- 
гістравана на працягу яго (амаль палову складаюць 
студэнты ), а ў ліпені (вядомая справа — студэнты 
ж  адпачы ваю ць!)— толькі каля 16 тысяч.

Супрацоўнікам Нацыянальнай бібліятэкі да на- 
пруж анай 'працы  не прывыкаць. Пад час запраграмі- 
раванага вучэбнымі праграмамі ВНУ цэйтноту тут 
уводзяцца дадатковыя рэзервы — павялічваецца 
колькасць кафедраў выдачы літаратуры і пасадачных 
месцаў. Імпануе, пэўна, наведвальнікам яшчэ адно 
новаўвядзенне — сталы з перагародкамі. Але калі 
нават не ўлічваць камфорт і ўтульнасць, студэнты 
ведаюць, што ў гуллівых пакоях былой «Ленінкі» 
можна знайсці ўсё. Няма часу ш укаць патрэбныя 
падручяікі? Затое заўсёды пад рукой патрэбныя 
студэнты з выратавальным канспектам.

TlA
ТЭЛЕФОНЕ

Ha працягу ўжо некалькіх  
гадоў Н ацы янальная біблія- 
тэка Беларусі аказвае плат- 
ныя паслугі. Гэта многія 
ведаюць. Але можна ж  і раз- 
губіцца пад час сесіі, калі 
трэба берагчы кожную  хві- 
ліну. Самыя патрэбныя па- 
слугі для студэнтаў і самы я 
ганныя — ад трох да сямі 
рублёў. Ёсць шмат паслуг з 
аплатай па дамоўленасці, 
але пакуль можна абысціся 
і без іх.

Каб не марнаваць час у 
д а в ед ач н а -б іб л ія гр аф іч н ы м  
аддзеле, можна заказаць біб- 
л іяграф ічны  спіс па пэўнай 
тэме. За  ш эсць рублёў у вы- 
падку вострай неабходнасці 
можна забяспечыць сябе і 
начным «чцівам», узяўш ы  
падручнік дадому на суткі.

А яш чэ можна заказаць 
літаратуру па тэлефоне для 
браніравання ў чытальных 
залах. Трэба толькі ведаць 
дакладны я бібліяграф ічны я 
звесткі аб патрэбных кнігах. 
Званіце — 27-89-14.

Д О Ш К А  А Б ’ЯЎ

«НЁРУШ» ШУКАЕ МУЖЧЫН
Народны фальклорна- 

этнаграфічны ансамбль  
«Неруш» аб ’яўляе дадат- 

ковы набор у мужч ынскую 
групу калектыву. Прад- 
стаўнікі мужчынскай па
левы універсітэта, якія 
неабыякавыя да  творчасці

З Д А Ч Ы  

HE ТРЭБА

РАЗМОВА ЗНОЎ 
ІДЗЕ ПРА ГРОШЫ

За  ўсё трэба плаціць. 
Пры аднаўленні на на- 

ступны курс закожны іспыт 
і залік, налрыклад,— па 
500 рублёў на ўсіх формах 
навучання.

Ці шмат было такіх 
разлікаў? У бухгалтэрыі 
мы даведаліся, што за  
снежань мінулага года і 
за  палову студзеня гэтага 
студэнтамі універсітэта  
пераздадзена дзесьці каля 
паўсотні залікаў і іспы- 
таў. Дарэчы, доля іспытаў 
і залікаў у гэтай лічбе 

прыкладна ў раўнавазе.
Атрымалася каля 50 000 

рублёў. Шчаслівыя сту
дэнты працягваюць сваё 
навучанне. A выкладчы- 
кам — дадатковая пага- 
дзінная аплата за  неза- 
планаваныя сустрэчы.

Матэрыялы інфарма- 
цыйнай старонкі 

падрыхтавала
Т. КАЗАК.

ЛІШНІЯ КНІГІ
Аддзел абменнага фонду 

бібліятэкі БДУ паступова 
асвойвае, акрамя асноўнага 
прызначэння, шэраг новых, 
напрыклад — продаж лішняй 
літаратуры. I лішняй не таму, 
што з-за  разрыву сувязей 
паміж былымі рэспублікамі 
Саюза складана стала і з 
абменам літаратурай паміж 
бібліятэкамі, а яшчэ і таму, 
што шмат кніг (сярод іх і пе-

рададзеныя універсітэту біб- 
ліятэкай былой партшколы) 
на наш час проста нікому не 
патрэбны. Карысталіся попы- 
там раней, мажліва, праз 
паўстагоддзя спатрэбяцца  
пунктуальным даследчыкам.

Але пакуль макулатура дня 
сённяшняга распрадаецца. 
I вельмі тайна. Падлічыце 
самі: распрадана прыкладна 
6 тысяч кніг на суму каля

13 тысяч рублёў.
Зараз на паліцах экспромт- 

най кніжнай крамы, па словах 
Ларысы Уладзіміраўны Д У 
БОК, загадчыцы аддзела аб
меннага фонду, каля 4 тысяч 
кніг. Калі ўлічыць, што ціка- 
васць да кнігі расце прама 
прапарцыянальна даўнасці яе 
выдання, то можна спадзя- 
вацца на другое жыццё кож- 
най кнігі.

АБЯЦАЛІ IM КРЭДЫТ
Яшчэ ў кастрычніку парламент Латвіі прыняў ра- 

шэнне аб штомесячным крэдытаванні студэнтаў з но- 
вага года. Права на суму, роўную 1,5 стыпенды- 
ям, атрымалі сіроты, студэнты з сем’яў, у якіх 
шмат дзяцей, тыя, у каго памёр адзін з бацькоў, 
дзеці пенсіянераў, а таксама студэнты, якія маюць 
ужо сваіх дзяцей.

Аднак з наступлением новага года высветліла- 
ся, што з павелічэннем бюджэту давядзецца па
куль пачакаць. Урад да гэтага часу не прыняў ра- 
шэння для рэгулявання парадку выдачы крэдытаў. 
Пакуль што большасць малазабяспечаных студэн- 
таў старэйшых курсаў — а правам валодаюць толь- 
кі яны — болын спадзяюцца на ўласныя сілы.

«Неруша» і жадаюць мець 
да яе непасрэднае дачы- 
ненне, запрашаюца па аў- 
торках і чацвяргах на рэ- 
петыцыі ансамбля. Пры- 
ходзьце ў актавую залу 
галоуиага корпуса БДУ 
а 18 гадзіне.

Будзе
ўсім

Пастанова Д зярж аўна- 
га камітэта Рэспублікі 
Беларусь па працы і са- 
цыяльнай абароне насель- 
ніцтва абвергла чуткі 
пра тое, што стыпендыю 
будуць атрымліваць толькі 
выдатнікі і тыя, хто вучыц
ца на «добра» і «выдатна». 
Змяніліся толькі яе паме- 
ры.

Але ў студзені ўсе атры- 
малі пароўну — 2400 руб- 
лёў (калі не ўлічваць па- 
дораныя да Новага года 
1000 рублёў).

У бухгалтэрыі прадказа- 
лі, што вьідатнікаў і «ха- 
рашыстаў» чакае даплата. 
Т акім  чынам, паспяваю- 
чыя студэнты будуць ат- 
рымліваць стыпендыю ў 
памеры 2400 рублёў у ме
сяц, студэнты, р : ; і я  маюць 
толькі добрыя, а таксама 
толькі добрыя і выдатныя 
адзнакі — 2760 рублёў, а 
толькі выдатныя адзнакі 
— 3120 рублёў у месяц.

За ас.аблівыя поспехі ў 
вывучэнні асобных ды- 
сцыплін і навукова-.тэхніч- 
най творчасці студэнтам 
можа быць устаноўлена 
персанальная стыпендыя 
Вучонага Савета ВН У  у 
памеры 3150’рублёў у ме
сяц.

Памер стыпендыі аспі- 
рантам вышэйшых наву- 
чальных устаноў і навуко- 
ва-даследчых устаноў, калі 
яны паступілі на вучобу 
непасрэдна пасля закан-

чэння ВНУ, а таксама з 
практычнай работы са ста
жем да аднаго года пасля 
заканчэння навучальнай 
установы, і замежным ас- 
пірантам устанаўліваецца 
ў памеры 6000 рублёў у 
месяц.



*

ПА ЎСІМ СВЕЦЕ НА ВЕЛАСІПЕДЗЕ
ПА КУЛ Ь Ж Ы В У Ц Ь  НА С В Е Ц Е  Д З І В А К І

Больш года падарожнічаюць на веласіпедах па 
краінах СНД швейцарцы Хайдзі Ш ЛЕПФЕР i Xyra 
ТОМІ. Паспелі пабываць у Прыбалтыцы, Санкт- 
Пецярбургу, Маскве, наведалі Каўказ, Крым і Ся- 
рэднюю Азію. I што зусім дзіўна — ні ў Батумі 
ні ў Краснадары, ні ў Баку, ні ў Ерэване, ні ў Тбілісі, 
ні ў Ашгабадзе — не здарылася з імі нічога жах- 
лівага.

Гэтую зімоўку, як і мінулую, Xyra і Хайдзі 
праводзяць у Мінску, пакуль іх веласіпеды адпачы- 
ваюць аж у Прэжэвальску. Сёння падарожнікі — на- 
шы госці.
— Як жа вы адважы- 

ліся наведаць СНД?
ХУГА: Як я  раней Паў- 

ночную Афрыку, Турцыю, 
Іран, Пакістан, Непал, 

а Хайдзі — Новую Зелан- 
дывд і Заходнюю Еўропу. 

Х А Й Д ЗІ: Мы збіраліся

тры гады. П рацавалі і 
збіралі грошы. Нарэшце, 
звольніліся, пакінулі ква- 
тэру, сабралі рэчы і пае- 
халі.

— Вы абралі пэўную 
мэту ці проста вырашылі 
пакатацца?

ХУГА: К алі - сустрэчы 
з новымі людзьмі і спасці- 
жэнне іх светаўспрыман- 
ня — мэта, дык, зразуме- 
ла, не проста пакатацца. 
Магчыма, потым на аснове 
дзённікавых запісаў і фо-

таздымкаў выдадзім кнігу 
пра падарожжа, людзей і 
краявіды.

— Гэта а д б у д зе ц ц а  
праз колькі гадоў?

Х А Й Д ЗІ: П акуль невя- 
дома. Дакладна ўпэўнены,

ЧАС Д З Е Й Н І Ч А Ц Ь

УСЁ ПАЧЫНАЕЦЦА 3 ДЗЯЦІНСТВА
Жыццё маленькіх грамадзян — самая дакладная адзна- 

ка таго, наш то прыдатныя іх бацькі. Як могуць ацаніць сябе 
дарослыя ў нашым грамадстве, калі столькі няшчасных дзя- 
цей вакол? Ледзь не самыя жорсткія злачынцы — падлет- 
кі. Рост дзіцячай злачыннасці не спыняецца. I крымі- 
нагеннае становішча, як сцвярджаюць сацыёлагі, сёння 
хвалюе людзей не менш, чым эканамічныя цяжкасці.

Д:іе вучацца дзёці быць бязлітаснымі да чужога здароўя 
і ж ыцця, калі амаль дзве трэці непаўналетніх злачын- 
Цаў з сем яў, як ія  лічацца добрымі? Ш кола звычайна 
аовінавачвае ў дрэнным выхаванні бацькоў, тыя, у сваю 
чаргу, наракаю ць на настаўнікаў. A ўзаем аразум ення ім не 
хапае, асабліва цянер, калі ліквідаваны  ўсенавуч, які па су- 
тнасцТ бьіў універс.ітэтам для бацькоў. Ц япер уся работа 
ў сем’ях перакЛадзена на .плечы класных кіраўнікоў. 
Але не ўее яны добра недаюць зака'надаўства і могуць/нават 
нё ўяўляць, и к трэба займ ацца праф ілакты кай правапару- 
ш энняў. У вучабных праграмах педагагічных ВНУ такія

тэмы практычна адсутнічаюць, хаця цяж ка назваць ваЖ- 
нейш ыя з іх. Педагогі застаю цца без прававых ведаў — 
таксама, як  юрысты без педагагічных. У вы ніку ўсе, хто пра- 
цуе з падлеткамі, вымушаны дзейнічаць усляпую  і дапу- 
скаць часам трагічны я памылкі.

Незразумела, чаму ўсялякія спробы зм яніць гэтае ,ста- 
новішча, застаю цца часцей за ўсё беспаспяховымі. Напры- 
клад, на кафедры гіедагогікі наш ага універсітэта быў і(ад- 
рыхтаваны зборнік матэры ялаў на праблеме «Падлетак і 
грамадства». Але ні. ў самім Белдзярж універсітэце, ні, ў 
Міністэрстве адукацыі не знайш лося сродкаў, каб выдаць 
яго. Т ая  ж кафедра зрабіла с.гіробу арганізаваць на адным з 
факультэтаў студэнцкую практы ку работы з цяж кім і школь- 
нікамі. Але для такога кары снага эксперымёнту проста не 
хапіла вучэбных гадзін. Зноў замест праблемы, якая  так 
дорага каш туе .грамадству, знайш лося нешта «больш акту- 
альнае». А што ж далей?

што яшчэ год правядзем 
у падарож жы да Камчаткі.

— A ці хопіць у вас 
грошай і надалей аплоч- 
ваць выдаткі з уласнай 
кішэні?

ХУГА: Калі мы прыеха- 
лі сюды, мы нават не веда- 
лі нічога пра цэны. Нават 
сумняваліся, што ёсць 
прадукты ў магазінах: 
разлічвалі дабываць іх у 
фермераў. Мы не валодалі 
мовай. Але ж  мы не хацелі 
ўяўляць вашу краіну толь- 
кі па чутках. Праўда, раз- 
лічвалі правясці тут не 
больш за год.

— Вы амаль ужо жыха- 
ры нашай рэспублікі. Як 
ацэньваеце эканамічнае 
становішча?

Х А Й Д ЗІ: У  Беларусі 
лепш, чым, скажам, у 
Сярэдняй Азіі. Н ават чым 
у Pacii — там цэны больш
ВЫСОКІЯ.

ХУГА: Н ельга сказадь, 
каб на Б е л а р у с і. людзі

жылі вельмі добра. У нас 
ёсць сябры, якім  грошай 
хапае толькі на ежу. 
А астатняе?

Х А Й Д ЗІ: У Ш вейца-
рыі, напрыклад, ёсць усё. 
Вельмі дарагое, але ўсё, 
што иажадаеш . К алі ж  тут 
складаеш  меню, ды к трэба 
спачатку паглядзець, што 
знойдзеш на паліцах мага- 
зіна.

ХУГА: Д ля нас у сту- 
дзені м інулага года быў 
вельмі цяж кі перыяд. Мы 
не мелі ні талонаў, ні ку- 
понаў, ні беларускіх даку-, 
ментаў.

— Ці здараліся з вамі 
смешныя выпадкі?

Х А Й Д ЗІ: Самае смеш- 
нае — пытанні людзей. 
Мы ўсім вымуш аны ка- 
заць, што мы — муж і жон- 
ка. Усё зусім не так, але 
наша шчырасць вашых 
людзей ш акіруе. У Турк- 
меністане адзін мужчына 
запытаўся, напрыклад, ко
л ь т  X yra заплаціў за мя- 
не, і паскардзіўся, што 
аддаў за сваю ж онку 100 
тысяч рублёў, вярблюда, 
незлічоную колькасць ба- 
ранаў, дываноў...

— Безумоўна, вы суму- 
еце па дому?

Х А Й Д ЗІ: Часам  хочац- 
ца хутчэй вярнуцца. Але 

як успомніш, што трэба 
будзе ш укаць месца рабо
ты пры сённяш нім  бес- 
працоўі, ды к здаецца, 
лепш  падарож нічаць да 
больш радасных часін.

— Што ж , спадарожна- 
га вам ветру!

Р. і ’-.Здымкі да матэры- 
яла зроблены В. ФЯДО- 
СЕНКАМ, які летам пры- 
маў удзел у падарожжы  
Xyra і Хайдзі ад Мінска 
да Смаленска.

СЦЕРАЖЫСЯ ЖЫВЁЛІН!
Яго жыццё скончы- 

лася раптоўна. Пры- 
чынай быў вірус шален- 
ства —  смяротная хво
роба, пра якую  мы 
так мала ведаем.

У верасні м інулага  
го д а  ва се м н а ц ц а ц і-  
гадовы навучэнец Смі- 
лавіцкага ветэрынар- 
нага тэхнікума падаб- 
раў у  лесе лісяня і даў  
яму прытулак. Адной- 
чы лісяня ўкусіла яго  
за ступню. З а  ўрачэб-  
най дапал.огай хлопец  
звярнуўся толькі ў  кон
цы лістапада, калі ад- 
чуў недамаганне. Але  
выратаваць яго  ўжо 
было немагчыма, I 
снежня ён памёр. Д ы яг-  
наз  —  шаленства.

Гэта даволі рэдкае захвор- 
ванне. Сёння медыцына не 
ведае сродкаў яго лячэння. 
Ш аленства заўсёды смярот- 
нае. Яго можна толькі папя- 
рэдзіць. Існую ць анты рабіч- 
ныя (рабіес — ш алёны  ў 
перакладзе з лац інскай  мовы) 
вакцы па і гам а-глабулін , 
як ія  ўводзяцца па назначэн- 
ніо ўрача тым, каго ўкусіла 
жывёліна. Носьбітамі віруса 
шаленства ў прыродзе з ’яў- 
ляюцца ўсе цеплакроўны я 
жывёлы. Часцей за ўсё — 
сабакі, куніцы , кошкі, ваўкі, 
шакалы, барсукі, яноты, яно- 
тавідныя сабакі і хатнія 
жывёлы. Асобую небяспеку

ўяўляю ць бадзяж ны я сабакі 
і кошкі, а з дзікіх жывёл — 
лісіцы і ваўкі, як ія  ў перыяд 
хваробы губляю ць страх пе- 
рад чалавекам і заходзяць у  
населения пункты.

Прыкметы ш аленства ў 
жывёл вельмі разнастайны я. 
Найбольш  характэрны я — 
слінацячэннё, вадабоязь, аг- 
рэсіўнасць. У  сабак і кош ак 
часцей бывае буяная форма 
шаленства: ж ывёлы  стано-
вяцца пуж лівы мі, хаваю цца 
па вуглах, дрэнна ядуць, 
збягаю ць з дому.

Заразіцца ш аленствам мож
но не толькі ад хворай па 
знеш ням у вы гляду ж ывёлі- 
ны, але і ад здаровай па вы г
ляду, бо вірусы ш аленства 
могуць быць у сліне такой 
ж ывёліны  за дзясяць дзён 
да клін ічны х праяў хваробы.

У з б у д ж а л ь н ік  з а х в о р -  
вання вы дзяляецца разам са 
сліной і пасля ўкусу прані- 
кае ў  рану. Ён рухаецца па 
нервовых ш ляхах і дасягае 
клетак галаўнога і спіннога 
мозгу. Там у небяспечным бы
вае не толькі ўкус, але і слі- 
на ж ывёліны, калі ян а  трап- 
ляе на скуру з паш кодж ання- 
мі, нават не заўваж ны м і для 
вачэй.

П асля скры тага перыяду, 
які працягваецца ад трох 
гыдняў да года (у залеж насці 
ад месца і ступенні паш ко- 
дж ання), наступав кароткі 
перыяд прадвеснікаў. Па- 
выш аецца тэмпература, з ’яў- 
ляецца агульнае недамаган
не, галаўны я болі, неспакой, 
паруш аецца сон. Н ават праз

працяглы  час пасля загойван- 
ня раны хворы пачынае ад- 
чуваць боль у месцах паш-
коджання. Т акі стан пра- рД А Л І Q R V T  A M I 
цягваецца некалькі дзён, а ° »
потым наступав перы яд уз- 
буджэння з самымі цяж кім і 
йраявамі хваробы — вадабо- 
яззю  і бояззю паветра, як ія  
пераходзяць у  стадыю пара- 
лічаў са смяротным вынікам.

Я к засцерагчыся?
Укусы, драпіны, нанесе- 

ны я нават знеш не здаровай 
ж ывёлай трэба прамыць пад 
струменем вады, леней з 
мылам. П ацярпеўш ы  паві- 
нен адразу ж  звярнуцца ў 
медыцынскую ўстанову, дзе 
вы раш ыцца пытанне аб назна- 
чэнні і правядзенні спецы- 
ф ічных прывівак, я к ія  па- 
пярэдзяць захворванне.

Відавочна, што поспех іх 
залеж ы ць ад своёчасовасці.
Л еней за ўсё пачы наць пры- 
віўкі ў  дзень укуса. Самаволь- 
ны я перапынкі ў правядзенні 
вакцынацы і ці скарачэнне 
іх колькасці недапуш чаль- 
ныя. Імунітэт, створаны ан- 
тырабічнымі пры віўкамі не 
захоўваецца на ўсё жыццё.
Т ам у калі раней чалавеку 
былі зроблены пры віўкі су- 
праць ш аленства, а яго зноў 
накусала ж ывёліна, вакцы на- 
цыю патрэбна паўтары ць.
Калі ж  прыкметы захворван- 
ня на ш аленства паявіл іся 
ў ж ывёлы, яго патрэбна іза- 
ляваць як  мага хутчэй і паве- 
даміць ў  лячэбніцу.

Л. АДАРЧАНКА, 
урач-эпідэміёлаг санэ- 
підстанцыі Ленінскага 

раёна г. Мінска.

HE АД ДОБРАГА ЖЫЦЦЯ
— I

Напярэдадні Новага года ў  Р эспубліцы  пп- — Яшчэ балючае пытанне для моладзі —
чалп дгейнічаць яш чэ адна маладзёж ная арга- жыллё.
нізацьія  — асацы яцы я праф саю зных аргані- — Студэнты Белдзяржуніверсітэта, напры- 
зацьій студэнтаў вы ш эйш ы х і навучэнцаў  клад, нават сямейныя, забяспечаны інтэрна- 
сярэдніх  спецы ялъны х навучальны х устаноў тамі. Гэта звязана з тым, што наборы ў 
Беларусі. Карэспандэнт «7 дней» Галіна Ma- ВНУ паступова зніжаюцца. Асабліва скара- 
ла хо ўска я  гутарыць са старшынёй п р а ўлен - чаецца колькасць стўдэнтаў на ФПМІ, 
ня, вы кладчыкам кафедры паліталогіі наш ага  радыёфізічным, фізічным факультэтах, хаця, 
унйверсітэта Адамам К ІШ К Е В ІЧ А М .  праўда, больш становіцца жадаючых атры-

— Асацыяцыя аб’ядноўвае больш за 60 ты- маць кваліфікацыю філолагаў і юрыстаў. Калі 
сяч юнакоў і дзяўчат. I гэта пры тым, што раней у БДУ навучалася 10000 чалавек, то 
пакуль да нас далучыліся прафсаюзы толькі 23 зараз — 9500, год-два пасля гэта лічба зні- 
ВНУ і 24 тэхнікумаў. Калі параўноўваць з зіцца, думаю, да 8000.
іншымі маладзёжнымі рухамі, наша арганіза- Час увесці дыферынцыраваную плату для 
цыя самая магутная. студэнтаў за  пражыванне ў інтэрнатах. Па

— Адам- Данілавіч, пэўна, не ад добрага куль з усіх вылічваецца аднолькава: 10 пра- 
ж ы цця аб’ядноўваю цца студэнты і навучэнцы? цэнтаў ад мінімальнай стыпендыі, а быта

— Патрабаванні моладзі не заўсёды чутныя выя ўмовы розныя. У іншых ВНУ сітуацыя 
ўраду. Хто змагаецца за  іх правы? Галасы ў вывучаецца.
абарону іх інтарэсаў гучаць разрознена і —Адам Данілавіч, ваш прагноз на 1993
стыхійна. Добра, што стыпендыя ўж о «прывя- год.
зана» да мінімальнай заработнай платы. Але — Узровень жыцця людзей, а моладзі, якая 
тут узнікаюць новыя праблемы. Усё часцей вучыцца, асабліва, будзе яшчэ больш нізкім. 
я чую пра тое, каб у наступным Асацыяцыя таму ўж о зараз спрабуе стварыць 
навучальным годзе ўвесці на 50 працэнтаў камерцыйныя структуры, якія б падтрымліва- 
платнае навучанне. Наша пазіцыя цвёрдая: лі студэнтаў матэрыяльна. На ўрадавым уз- 
вучоба павінна быць па-ранейшаму даступ- роўні прадбачу праблемы з адшукваннем сро- 
най для кожнага здольнага маладога чалаве- дкаў на фінансаванне навучальных устаноў. 
ка. Сёння студэнтам і без таго цяжка матэ- У рэспубліцы з ’явіцца яшчэ некалькі уні- 
рыяльна. Раней 40-рублёвай стыпендыі хапала версітзтаў. I вось чаму: на Захадзе не шу- 
на харчаванне, а зараз з 1600— 2000 трэба каюць кантактаў з інстытутамі, іх кадрамі. 
пастаянна шукаць фінансавую падтрымку ў Мець статус універсітэта прэстыжна. 
бацькоў.

НАШ ГОСЦЬ «П А Р Ы -М А Т Ч »
УВА ХО Д Н Е З А Б А Р О Н Е Н Ы

АЛЕН ПРОСТ:

«НА ТРАСЕ ШМАТ ПОДЛЫХ ЛЮДЗЕЙ»
Eh шчаслівьі. У 37 гадоў, пасля гадавога пера 

пынку, Ален ПРОСТ зноў за  штурвалам гоначнага 
аўтамабіля. Абвінавачванні Айртона Сены не сапса- 
валі яму настрой. Дуэль двух трохразовых чэмпі- 
ёнаў свету ў «Формуле-1» працягваецца. Француз- 
скі пілот — госць часопіса «Пары Матч».

— Ален, ваша вяртанне 
ў «Формулу-1» нагадвае 
паводзіны акцераў і спева- 
коў, якія пасля рашэння 
пакінуць сцэну ўсё'роўна  
вяртаюцца.

— Гэта непараўнальна. 
М ая страсць да «Форму
лы-1» непахісная. Існуюць 
абставіны, як ія  прымусілі 
мяне спыніцца. Тым не 
менш, зараз я  ведаю, што 
вярнуўся. У мяне такі на
строй, быццам я  ніколі не 
пакідаў спорт.

— Сёння вы — улюбё- 
нец лёсу. «Уільямс-Рэно» 
кідае вам пад ногі дыван з 
ружаў з умовай, што вы 
пачнеце барацьбу за  зван
ие чэмпіёна свету 1993 
года...

— 3 1992 года кожны 
месяц, калі не кожны ты- 
дзень, мы з Ф ранкам Уіль- 
ямсам тэлефануем адзін 
аднаму. Вось ужо 10 гадоў 
дзверы мае заўсёды 
адчынены для яго. Я не 
адчуваю сябе чужым. У 
мінулым годзе ў час майго 
разрыву з «Ферары» ён ад- 
разу ж  запрасіў мяне да 
сябе ў каманду.

Але ў мяне няма патрэ- 
бы ў шэфстве. Я б ніколі 
не згадзіўся прыйсці ў ка
манду без яе згоды праца- 
ваць разам са мной. П асля 
развітання з «Ферары» 
мне хочацца спакойнага 
акруж эння.

Гавораць, каб трапіць

ваць. Н іколі не падтрым- 
ліваю дарэмныя спрэчкі. 
Я ўмешваюся толькі тады, 
калі размова ідзе пра тэх- 
нічныя пытанні.

— Сёння грошы стано-

да Уільямса, я  інтрыга- 
ваў... Але «Формула-1» 
не прызнае нічога, акрамя 
майстэрства пілота і яго 
тэхнічнай кам петэнцы і. 
У гэтай гісторыі я  не ўк- 
раў чыёсьці месца.

— Дарэчы, за  вамі за- 
мацавалася рэпутацыя 
няўжыўчывага чалавека. 
Вы пакінулі «Рано», «Мак- 
ларэн», «Ферары»...

— Гэта не так. 3  «Рэно» 
мае адносіны заглухлі і 
застопарыліся, але нена- 
доўга. 3 «Макларэнам» — 
не. 3  «Хондай», як ая  паз- 
ней прызнала фаварытам 
С ену,— так. «Ферары»? 
П раз тыдзень пасля майго 
ад ’езду адбыліся пера- 
мены. I ў мяне ўжо цікаві- 
ліся, ці не хачу я  вярнуц- 
ца на сваё месца. Я злую- 
ся, калі тэхнік дрэнна вы- 
конвае сваю работу. Але я 
спартсмен і хачу выйгра-

вяцца гаспадаром «Фор
мулы-1». Бяспека адсту- 
пае на другі план.

— Галоўным чынам, 
калі размова ідзе пра чэм- 
піянат свету. Аб гэтым 
нельга маўчаць. На тра
се адчуваеш, што «Форму
ла-1» — самае галоўнае 
ў свеце. Н ічога навокал 
не існуе. Год адпачынку 
даў мне магчымасць зір- 
нуць на ўсё па-новаму.

— Вы ніколі не спраба- 
валі з дапамогай журна- 
лістаў справакаваць са- 
перніка?

— Ніколі. Гэта вельмі 
небяспечна. Потым усё 
выйдзе з-пад кантролю. 
Я заўсёды стараўся быць 
сумленным і кожны раз 
атрымліваў удар малатком 
па галаве. Сёння я  ведаю, 
што на трасе шмат подлых

(Заканчэнне на 4-й стар.).

ГОРКАЕ ЖЫЦЦЁ САЛ0ДК1Х ЖАНЧЫН
Каму салодка жыць на гэтым свеце? Боль- 

шасць дзяцей адкажуць аднолькава^ «Тым, 
хто вырабляе цукеркі». Паспрабуйце ўладка- 
вацца на работу на кандытарскую фабрыку 
«Камунарка», і атрымаеце адмову — вакант
ных месцаў тут сёння няма. Няўжо так многа 
жадаючых салодка пажыць? He спяшайцеся з 
адказам...

Калі вы дасюль не здзейснілі сваю дзіцячую  
мару ўбачыць, як тысячы, мільёны цукерак і 
шакаладак рухаюцца па канвееры, няхай яна 
так і застаецца для вас прыгожай марай. 
Прыслухайцеся, калі ласка, да гэтай парады 

чалавека, які ўж о развітаўся з ёю.
Мне давялося бачыць розныя прамысловыя 

прадпрыемствы. Нідзе не было так горка, як 
на салодкай «Камунарцы». Старое абсталя- 
ванне і карпусы (фабрыка нарадзіласяў 1932 
годзе), брудная тэрыторыя — будаўніцтва 
ідзе, І самае цяжкае ўражанне — жанчыны. 
Гэта ім, як думаюць дзеці, салодка жывецца. 
Чаму ж тады ў іх такі хваравіты выгляд? 
Амаль ва ўсіх... Відавочна, што салодкая 
прадукцыя для іх — зусім не прыкмета салод- 
кага жыцця. Яны любілі цукеркі толькі ў 
пачатку сваёй работы на фабрыцы. Потым, 
атрымаўшы парушэнне абмену рэчываў і ін- 
шыя хваробы, яны перасталі бачыць прываб- 
нае нават у самых смачных вырабах са сваіх 
канвеераў. ___

Гэтых жанчын можна зразумець, уявіўшы 
сябе на іх месцы. Восем гадзін у дзень, з ад- 
ным перапынкам на абед, яны стаяць на на- 
гах. Медыкі падкажуць вам, колькі хвароб 
абяцае такая праца жанчынам. Дадайце да  
іх яшчэ і тыя, што выклікаюцца няспын- 
ным шумам у цэхах і пастаянным слінавы- 
дзяленнем ад выгляду ядомай прадукцыі. 
Язва страўніка — не самы горшы вы- 
нік з магчымых.

Нельга сцвярджаць, што жанчыны канды- 
тарскай вытворчасці абавязкова асуджаны на 
цяжкія хваробы. Ад многіх шкодных уздзеян- 
няў яны маглі б выратаваць сябе самі — на- 
прыклад, схаваць вушы ад шуму пад спецы- 
яльнай хусцінкай, надзець рэспіратар, працу- 
ючы з цукровай пудрай, якая літаральна 
раз’ядае лёгкія...Але яны чамусьці не робяць 
гэтага. Некаторыя не ведаюць пра сапраўд- 
ныя памеры шкоды, іншыя — проста не хо- 
чуць. Парадокс? He, звычайная праява на- 
шага жыцця. Такая думка напаткала мяне 
ў гардэробе, дзе пераапранаюцца работніцы 
фабрыкі. Амаль на кожнае паліто надзеты ста-, 
рэнькі хатні халат яго гаспадыні. I так балюча 
глядзець на гэтыя халаты... Яны ўж о адслу- 
жылі сваю доўгую службу на цесных кухнях, 
а потым ім раптам знайшлі яшчэ адно пры- 
значэнне. Халаты, надзетыя на паліто,— 
гэта як увасабленне цярплівага характару 
і цяжкай долі нашых жанчын, якія не веда
юць, што дома можна апранацца прыгожа, а 
на працоўным месцы адчуваць сябе камфорт-

на. Ix цярплівасць часам больш нагадвае 
ціхую пакорлівасць лёсу.

A ці ўяўляеце вы сабе, як мы залежым 
ад гэтых жанчын? Нягледзячы на значную аў- 
таматызацыю, амаль кожная шакаладка і цу- 
керка з канвеера «Камунаркі» праходзіць праз 
рукі яе работніц. Як патрэбна нам чысціня 
гэтых рук! I абавязкова — дабрыня. Гаво
раць жа, што чалавечы настрой перадаецца 
вырабам рук яго ўладальніка. A ці можа быць 
добрым настрой, калі здароўе ніякае? Вось вам 
І замкнёнае кола...

Ідучы на «Камунарку», мне вельмі хацела- 
ся пераканацца, што якасць айчыннага ша- 
каладу не горшая, а нават лепшая, чым таго, 
замежнага, у прыгожай вопратцы. He ма
гу сказаць, што гэта мне ўдалося, але да  
зваротнага вываду я таксама не прыйшла. 
Спачатку трэба ўбачыць на ўласныя вочы 
тыя ўмовы, у якіх працуюць на кандытарскіх 
прадпрыемствах за  мяжой. Па саставу сён- 
няшні шакалад «Камунаркі» коштам 204 руб- 
лі за 100 грам не адрозніваецца ад таго, што 
прапаноўваўся нам раней за  I рубель 20 капе- 
ек. Чым ён адрозніваецца ад імпартнага ша- 
каладу, на фабрыцы не ведаюць — гэта ж ка- 
мерцыйная тайна. Між тым «Камунарка» ат- 
рымлівае какаву з Германіі, туды ж накіроў- 
ваецца і значная частка яе шакаладных вы- 
рабаў. Хутка скончыцца будаўніцтва новага 
склада гатовай прадукцыі на тэрыторыі фаб- 
рыкі. Плануецца, што ён таксама будзе слу- 
жыць перш за ўсё супрацоўніцтву з замеж- 
нымі партнёрамі. Вам прыкра? Але ж  такі наш 
час, і «Камунарка» — толькі адзінкавая пра
ява яго жорсткай рэчаіснасці.

Але калі вы ў чарговы раз з настальгічнай 
асалодай будзеце ўспамінаць былое багацце 
асартыменту «Камунаркі», прыгадайце, што і 
раней тут цяжка працавалася, былі праблемы 
з сыравінай, а яшчэ — з планам. 3  усіх 
бакоў ад кандытараў патрабавалі: «Больш, 
больш, больш!» (раней фабрыка выпускала 
звыш 100 назваў прадукцыі, сёння ж — не 
больш 10, па маіх асабістых падліках). Шы- 
коўныя цукеркі нашага дзесяцігадовага міну- 
лага падаліся б вам горкімі, калі б вы ве
дал! іх сапраўдны кошт-. Людзі, якія выраб- 
лялі іх, атрымлівалі мізэрныя заробкі і эка- 
номілі грошы, зноў жа, на ўласным здароўі. 
У абедзенны перапынак работніцы фабрыкі елі 
хлеб з дармавым смятанкавым маслам і запі- 
валі яго какавай, за  якую таксама не трэба 
было плаціць. Парушаны абмен рэчываў 
ад такіх абедаў, зразумела, не аднаўляўся.

Вельмі песімістычная атрымалася карці- 
на. Відаць, дзеці паглядзелі б на яе іншымі 
вачыма і не перасталі б верыць у кандытар- 
скую вытворчасць як у сапраўдную казку. 
Есць надзея, што пакуль яны вырастуць, «За- 
латы ключык» стане менш залатым і назаў- 
сёды захавае для дарослых дзяцей салдокі 
смак. в. БЯГУН.

БЫ Л Ы Я  ЗН А Ё М Ы Я Д А Й Д Ж Э С Т

ЁЙ ЗН0Ў 
HE ХОЧАЦЦА

Ў ШВЕЙДАРЫЮ
Я на спакойна ставіцца да 

розных з ’яў  наш ага ж ы цця, 
як ія , на нашу думку, павін- 
ны вы глядаць для інш азем- 
ца жудаснымі. Я е больш  хва- 
люе агульная кам ерцы яліза- 
цыя наш ай рэчаіснасці, якая  
не ш кадуе добрыя адносіны 
людзей.

Эвелін Ш тайнгер (магчы- 
ма, вы памятаеце гэта імя — 
у красавіку 1990 года мы пі- 
салі пра яе) нарадзілася і 
жыве ў Ш вейцарыі. Той самай 
краіне, я к ая  здаецца нам ува- 
сабленнем ш часлівага і бага- 
тага ж ы цця. Эвелін не адмаў- 
ляе сваёй радзіме ў высокім 
узроўні м атэры яльнай забяс- 
печанасці. Але ў  нас адчувае 
сябе лепш. Лю біць успамі- 
наць ш вейцарскую  пры м аўку: 
дзе пачынаю цца грошы, там 
заканчваецца друж ба. Гаво- 
рыць, што ў яе краіне грошы 
заўсёды на першым месцы, і 
там больш складана знайсці 
сапраўдных сяброў, чым тут.

Я на не памятае, колькі ра- 
зоў была ў М інску, бо вельмі 
многа. Збіраецца сустракаць 
тут Новы год разам са сваімі 
бацькамі, як ія  ўперш ы ню  
прыедуць на Беларусь. Што 
яна распавядала ім пра наш у 
рэспубліку? A нічога. Яны 
не маглі ўявіць сабе, што сап- 
раўды існуе такая экзотыка. 
Ц япер будуць мець магчы
масць пераканацца на ўлас- 
ныя вочы...

Эвелін працуе ў М іжна- 
роднай грам адзянскай служ 

бе — арганізацы і, якая  на- 
ладжвае абмен працоўнымі 
атрадамі паміяі рознымі кра- 
інамі. Да нас Эвелін уперш ы- 
ню трапіла менавіта ў  складзе 
такога атрада. А зараз сама 
займ аецца студэнцкім пра- 
цоўным абменам — таму зноў 
у М інску, сярод супрацоў- 
н ікаў М іжнароднай аргані- 
зацыі занятасці моладзі і сту- 
дэнтаў. Ёй вельмі падабаецца 
такая дзейнасць. Я на  ўпэў- 
нена, што ў гэтых атрадаў 
вял ікая  будучыня. і хоча пры- 
няць удзел у  яе набліжэнні. 
М енавіта тут, на Беларусі, 
бо ў нас усё толькі пачына- 
ецца, і работы — непачаты 
край.

Эвелін Ш тайнгер, здй- 
ецца, завітала да нас, каб 
зн іш чы ць апош нія нашьг 
ілюзіі наконт далёкага замеж- 
жа, а яш чэ болып — наконт 
нас саміх. Н ават калі б яна 
не разм аўляла так цудоўна 
па-руску і не гаварыла хва
лебный словы ў наш  адрас, 
яна ўсё роўна дапамагла б 
нам зразум ець вельмі простыя 
і важ ны я рэчы. Д алёкія крас
ны — пры гож ая мара. Толькі 

мара, як ая  ў жыцці выглядае 
зусім інакш . Набліжэнне да 
яе не можа пазбавіць нас ад I 
праблем, бо самыя значны я 
з іх — у нас саміх. А самому 
сабе не скаж аш  «бывай» 
нават у самых аддаленых 
кропках свету...

В. БЯГУН.

HE ВЕР БУШАМ CBAIM
Часцяком агульнапры няты я ісціны аказваю цца проста лу- 

хтон. Сотні пры казак і прымавак, што ўспрымаю цца як 
народная мудрасць, не адпавядаю ць рэчаіснасці.

Напрыклад, гавораць, што на працягу йдной гадзіны 
пасля ўж ы вання ежы нельга плаваць. Але многія спартсме- 
ны сцвярдж аю ць. што на трэніроўках пастаянна плаваюць 
на доўгія дыстанцыі адразу ж пасля прыняцця 
ежы. Аб тым ж а сведчаць і ныкладчыкі ф ізкультуры . 
на вачах якіх сотні людзей плаваюць непасрэдна пасля 
трапезы  і пры гэтым не пакутую ць ад спазмаў страўніка.

Многія ўнэўнены , што чым карацей стрыгчы валасы, 
тым хутчэй яны вырастаюць. На самой справе валасы про
ста становяцца больш ж орсткімі, каді пачынаюць адрастаць, 
але на тэмпы іх росту гэта ніяк не ўплывае.

[снуе павер'е, -што сёмы год сямейнага ж ыцця з ’яў- 
ляецца крызісным. Але калі звярнуцца да статыстыкі раз- 
водаў, можна. пераканацца, што такая з ’ява ў жыцці адсут- 
нічае. К аля двух працэнтаў пар разводзяцца ў 'п ерш ы  год 
пасля вяселля, чатыры працэнты — у другі, і прыкладна 
пяць нрацэнтаў — у кожны з наступных трох гадоў. Потым 
колькасць разводаў рэзка змянш аецца.

Б ацькі заўсёды забараняю ць дзецям чытаць у цемры, 
каб тыя не сапсавалі вочы. Але яны памыляюцца. Па мер- 
каванш о Амеры'канскай Акадэміі А фтальмалогіі, «чытанне 
пры слабым асвятленні псуе зрок не больш. чым фатагра- 
фаванне пры такім жа асвятленні псуе фотаапарат».

Л ічы цца, што жанчыны здольныя супераж ы ваць лецш, 
чым мужчыны. Тыпічнымі жаночымі якасцям і назы- 
ваюць умение выхоўваць і спачуваць, чуллівасць і так зва
ную жаночую інтуіцыю. A ці сапраўды гэтыя якасці 
развіты лепш, чым у мужчын?

Даследванні паказваю ць, што адназначнага адказу на гэ- 
тае пытание няма. Хлопчыкі, калі іх просяць уявіць сабе, 
што адчувае ікш ы чалавек, робяць гэта не горш чым дзяў- 
чынкі. Тэст на інтуіцыю, у якім прымалі ўдзел 200 дарос
лых, таксама не вы найш аў ніякіх адрознейняў, як ія  зале- 
ж аць ад прлу. Затое даказана, што жанчынйм- лепш  удаецца 
выбраць гіозу, выражэнне твару і тон голас’у. ^

Пры ноўні, як  здаецца многім, яны оываюць асаоліва 
ўзруш анымі, некаторы я нават губляю ць^ розум. Было 
зроблена мноства спроб пакласці віну за забойствы і сама- 
забойствы на святло поўні. Аднак оольш асць навуковых 
даследванняў, асабліва апош ніх, не знаходзяць тут ніякай
сувязі. .

Некаторыя вучоныя звярнуліся да статыстыкі няшчас.ных 
выпадкаў у бальніцах «хуткай дапамогі», забойстваў. ка
тастроф на чыгунцы і нават колькасці пенальці ў хакеіі 
ных матчах. В ы нік — нулявы. Даследчыкам удалося толь
ко ўстанавіць сувязь паміж  ВЕРАЙ ва ўздзеяпне поўні I 
вераіі у іншыя містычныя рэчы.

САКРЭТ ФІРМ Ы

БДЭУ HA МІЖНАРОДНЫМ УЗРОЎНІ
Апошнім часам жыццё 

Беларускага эканамічнага  
універсітэта праходзіць пад 
знакам разнастайных кан- 
тактаў з замежжам.

Студэнты факультэта між- 
народных эканамічных зносін 
прымалі гасцей з эканамічна- 
га факультэта універсітэта 
Франкфурта-на-Майне на су- 
месным рабочым семінары 
«Рэфарміраванне сучасных 
эканамічных сістэм і развіццё 
прадпрымальніцтва». Друга- 
курснікі праслухалі лекцыю 
кіраўніка кямецкайдэлегацыі 
прафесара, доктара экана- 
мічных навук Ульрыха Пе- 
тэра Рыттэра «Параінальны 
аналіз функцыяніравання цэ- 
нтральных банкаў краін За-

ходняй Еўропы». А студэнты 
трэцяга курса прынялі ўдзел 
у дзелавой гульні «Рэгуля- 
ванне гаспадарчых працэсаў 
на мікраўзроўні (вопыт 
Ф РГ)».

Наведаў БДЭУ і госць з 
Галандыі — прафесар Амс- 
тэрдамскага універсітэта Д э  
Фрыз. Eh прачытаў лекцыі 
па праблемах эканомікі, рын
ку, бізнесу і фінансаў сваёй 
краіны.

A студэнтам-трэцякурсні- 
кам пашанцавала на сустрэ- 
чу з прафесарам Пертскага 
універсітэта Джонам Кель- 
марам, які пазнаёміў іх з 
аўстралійскай сістэмай экано- 
мікі малога бізнесу і марке- 
тынга.

♦ ♦ ♦

БЫВАЙ, 
АНГЛІЙСКАЯ!

Непадалёку ад Санкт-Пе- 
цярбурга адкрыўся кангрэс 
расійскіх эсперантыстаў. Бы- 
лі абмеркаваны арганізацый- 
ныя і фінансавыя пытанні. 
Пад час кангрэса спецыяль- 
ная камісія правяла атэста- 
цыю прэтэндэнтаў на права 
выкладання мовы.

Так што — бывай, англій- 
ская!

ФОНД САРОСА 

Ў PACII
У студзені чакаецца при

езд у Маскву заснавальніка 
Фонду Д ж ордж а Сароса.

Цяпер ж а вырашаецца пи
тание аб размяшчэнні прад- 
стаўніцтва Фонду ў Маскве. 
Будзе набрана шмат супра- 
цоўнікаў, устаноўлена абста- 
ляванне і зацверджана фор
ма анкеты-заяўкі ад ж адаю 
чых.

Калектыў Беларускага дзярж аўнага універсітэта 
выказвае глыбокае спачуванне рэктару універсітэ- 
та Фёдару Мікалаевічу КАПУЦКАМУ з выпадку на- 
паткаўшага яго гора — заўчаснай смерці жонкі.

о

СТУДЫЁН Матэрыялы «Студыёна» падрыхтаваў 
Аляксандр ЮРЫН.

Ален Прост: к а б і н к а  к а м е н т а т а р а

«НА ТРАСЕ 
ШМАТ 

ПОДЛЫХ 

ЛЮДЗЕЙ»
( Заканмэнне.

Пачатак на 3-й  стар.). 
людзей, як ія  ўсміхаюцца 
ў твар і тут ж а гатовы на- 
пасці ззаду. На шчасце, у 
мяне ёсць мая сям ’я, дзе- 
ці. Ba ўсялякім  разе, яны 
мне не здрадзяць.

— У 37 гадоу, пасля 
трох перамог на чэмпіяна- 
це свету, дзе вы знаходзі- 
це сілы для таго, каб зноў 
вярнуцца ў гэтыя джунг- 
лі?

— П асля гісторыі з Мэн- 
селам я  доўга раздумваў. 
Збіраўся спакойна паслаць 
усіх да чорта. Мяне вярну- 
ла і аж ывіла страсць да 
спорту. Я не збіраюся рас- 
пачынаць дыскусію аб 
тым, як  мяне здзіўляю ць 
удары знянацку. Я веру, 
з часам усё будзе добра. 
Зараз усё забыта. Я вяр- 
нуўся ў сваю прафесію.

Падрыхтавала 
Вольга КІСЯЛЕВА.

HE КОЖНАЯ ПЕРАМОГА 
ПРЫНОСЩЬ П0ЎНАЕ ЗАДАВАЛЬНЕННЕ

Адышоў у гісторыю 1992 
год, набірае моц год 1993-ці. 
У  спартыўным жыцці універ- 
сітэта за гэты перыяд было 
ўсялякае: поспехі і няўдачы, 
рэалізаваны я задумы і надзеі, 
я к ія  не здзейніліся. Пра ўсё 
гэта гаворыць старш ы ня праў- 
лення спартыўнага клуба 
Б Д У  Віктар Іванавіч ПЯТ- 
РОЎСК!:

— Вы нікі 1992 года былі 
падведзены на спарты ўнай 
вечарыне, я к ая  прайш ла 3 
снеж ня ў Доме настаўніка. 
Гаворка там іш ла болып пра 
нашы поспехі. A яны  лстась 
былі. Перш  за ўсё гэта ўдалае 
правядзенне 40 Спартакіяды, 
прысвечанай 70-годдзю БДУ . 
Дарэчы, добра праходзіць і 
сёлетняя С партакіяда, як ая  
абяцае бескампрамісную  ба- 
рацьбу на фінішы. 3  поспе- 
хам выступаю ць спартсме- 
ны універсітэта на спабор- 
ніцтвах ВН У . Сёння мы ўсту- 
паем толькі Акадэміі фізвы- 
хавання, якой сорамна было 
б не стаць лідэрам. Высту- 
піўшы ў 22 відах спорту, мы 
ў чатырох былі першымі 
(ры тмічная гімнастыка, гі- 
равы спорт, армрэслінг, ш ах
м аты ), у пяці — другімі 
(лыжы, летняя лёгкая атле- 
тыка, фехтаванне, спартыўнае

арыентаванне, лёгкая атлеты- 
ка сярод перш ых курсаў) і 
трэцімі (жаночы баскетбол, 
цяж кая атлетыка, зімовая 
лёгкая атлетыка, класічная 
барацьба. .

З а  мінулы год у  нас падрых- 
тавана сем майстроў спорту, 
а C. Дземяш кевіч і K. М аджы- 
даў пацвердзілі свае званні 
майстроў спорту міжнарод- 
нага класа.

У  той ж а час зн іж аецца 
колькасць студэнтаў, як ія  
ўдзельнічаю ць у спаборніцт- 
вах. Ды што казаць пра спа- 
борніцтвы, калі падае коль
касць наведвання заняткаў 
па фізвыхаванню . Свае пазі- 
цыі на м іж вузаўскай арэне мы 
ўзмацнілі не за кошт таго, што 
сталі болын моцнымі, самі, 
а за кошт аслаблення інш ых 
ВНУ, як ія  выступаю ць толькі 
ў ш асці-васьмі відах спорту. 
Абмежаваны нашы ф інанса- 
выя магчымасці. На правя
дзенне спаборніцтваў патрэб- 
ны грошы, якіх  часта не 
хапае. '

З ар аз  ц яж ка гавар ы ц ь 
пра планы на гэты год. Пэу- 
ны я задумы ў нас ёсць, н я 
ма толькі ўпэўненасці, што 
яны  здзейсняцца. У  новым 
годзе мяркуем, акрам я Cnap- 
такіяды , праводзіць Кубкі

універсітэта па найбольш  
папулярны х відах спорту. 
Плануецца, што каманды- 
удзельнікі будуць уносіць 
невялікі заявачны  ўзнос, каб 
спаборніцтвы не сарваліся 
з-за адсутнасці грошай. Ды і 
прызавы фонд не будзе ліш - 
нім.

У  першым паўгоддзі па- 
вінна ўвайсці ў дзеянне фут- 
больнае поле ля  спортком
плекса. Я кі ўжо год футба- 
лісты вымуш аны ездзіць у 
Ш чамысліцу! . .

He так даўно ў рэспубліцы 
ўтвораны Цэнтр на базе 
«Працоўных рэзерваў», як і 
будзе куры раваць увесь сту- 
дэнцкі і маладзёж ны спорт, 
прадстаўляць яго інтарэсы 
«наверсе». К алі ўсё будзе 
добра, то магчыма ажы ўленне 
студэнцкага спорту на Бела- 
русі, што ўздымае яго ўзро- 
вень і надасць яму больш вы 
с о т  статус.

Хочацца спадзявацца, што 
і самі студэнты больш часу 
вы дзяляць на ф ізічную  куль
туру і спорт, бо ўсё, што мы 
робім,— робім для іх. Н еп р и 
емна адчуваеш  сябе, калі 
бачыш, што робіш справу 
ўпустую, для папернай спра- 
ваздачы. I зусім адваротны 
стан, калі твае намаганні 
патрэбны людзям...

С ПА РТА К ІЯ Д А -92-93

ММФ ВЫ PALU ЫЎ БЫЦЬ ПЕРШЫМ, 

У  ГОРШЫМ ВЫПАДКУ — ДРУГІМ. 

ПАКУЛЬ АТРЫМЛІВАЕЦЦА...
ВАЛЕЙБОЛ. У папярэднім выпуску «Сту- 

дыёна» мы ўж о паведамлялі пра мужчынскія 
спаборніцтвы валейбалістаў — групавыя тур- 
ніры. Чатыры лепшыя каманды ў аднакру- 
гавым фінальным турніры выявілі перамож- 
цу. Im аказалася валейбольная дружына 
механіка-матэматычнага факультэта. Ba ўпар- 
тай барацьбе яна апярэдзіла каманды геагра- 
фічнага, юрыдычнага і радыёфізічнага фа- 
культэтаў, якія занялі адпаведна месцы з дру- 
гога па чацвёртае. Як адзначаюць спецыя- 
лісты, у многіх сустрэчах быў паказаны зусім 
не благі валейбол, што, безумоўна, задаво- 
ліла нешматлікіх гледачоў. Будзем спадзя
вацца, што ў наступны раз студэнты-ба- 
лельшчыкі праявяць большую актыўнасць у 
падтрымцы сваіх каманд.

ГРЭКА-РЫМСКАЯ БАРАЦЬБА. У гэтым 
відзе спорту універсітэт мае добрыя трады- 
цыі. Такія імёны, як Камандар Маджыдаў 
і Сяргей Дземяшкевіч, добра вядомыя ва 
ўсім свеце. Ha прайшоўшых спаборніцтвах 
па грэка-рымскай барацьбе пераможцай ста
ла каманда геаграфічнага факультэта, якая 
апярэдзіла барцоў з  механіка-матэматычнага 
і гістарычнага факультэтаў. У пяцёрку леп- 
шых увайшлі таксама юрыдычны і хімічны 
факультэты. He будзем загадваць, але, маг
чыма, сярод сённяшніх пераможцаў ёсць і 
будучыя чэмпёны свету, Алімпійскіх гульняў?

БА С К ЕТБО Л . Ha панулярнасці і відові- 
шчнасці баскетбол уступае бадай толькі ф ут
болу. Таму- да гэтых спаборніцтваў факуль- 
тзты. рыхтуюцца вельмі сур’ёЗна.

На ж аль, сёлета каманды паказалі бас
кетбол не надта высокага ўзроўню. He пры- 
нёс турнір і н іякіх новых адкры ццяў. Адной 
з прычын можна назваць тое, што не- ўсе 
каманды здолелі сабраць свае мацнейш ы я 
саставы. Але ж гэта бяда саміх ф акультэтаў, 
як ія  не правялі як  след падрыхтоўчую 
работу.

Што тычыцца вынікаў, то трэба сказаць пра 
вельмі паспяховае выступление юнакоў і 
дзяўчат мехмата, як ія  былі мацнейшымі ў 
сваіх „турнірах. УслеД за студэнтамі ММФ 
мацнейш ая пяцёрка выглядае наступным чы- 
нам: Ф ПМ І, ф ізф ак, радыёфізічны і ф ілфак.

У студэнтак вынікі настунныя: ММФ, філ- 
фак, б іяф ак, радыёфізічны і Ф ПМ І.

Яшчэ да пачатку баскетбольных стартаў 
ніхто не аддаваў перавагу ММФ, а яны  ўзялі 
і перамаглі. Зараз некаторыя гавораць, што 
мехматаўцам больш, чым іншым, паш часціла, 
на іх баку аказалася ф артуна. Але ж  даўно 
вядома — ш анцуе заўсёды мацнейшым.

Да канца лю тага на С партакіядзе пераны- 
нак. Таму ёсць час падвесці некаторыя вынікі 
за нершае паўгоддзе. Вось з якім  багажом 
ачкоў каманды разы ш ліся на канікулы :

I. ММФ -  230. .
22. Геафак — 181.
3. Ф ПМ І -  132.
4. Ю рыдычны — 125.
5. Радыёфізікі і электронікі — 109.
6. Б іяф ак  — 98.
7. Ф ізф ак — 85.
8. Ф ілф ак — 84.
9. Г істфак -  77.
10. Ж урф ак — 74.
I I .  ФЭФ -  73.
12. Х імфак — 63.
Відавочны лідэр — механіка-матэматычны 

факультэт. Адрыў ад бліжэйш ых праследава- 
целяў амаль у 50 ачкоў — добрая фора перад 
наступнымі Ч!тартамі. Галоўнае, каб упэў- 
ненасць He перарастала ў самаўпэўненасць.

Амаль 50 ачкоў раздзяляю ць другое (геагра- 
ф ічны) і трэцяе (Ф П М І) месцы. Думаецца, 
што м інулагоднія чэмпіёны, каманда Ф ПМ І, 
яшчэ не сказалі свайго апош няга слова ў 
Спартакіядзе і дадуць сапернікам  бой. I калі 
да першага месца гэта каманда ўжо наўрад ці 
дабярэцца, то другое без барацьбы не аддасць. 
Але ж  географы таксама не збіраю цца 
апускацца ніжэй свайго другога месца, а ў 
патаемных Цутках душы мараць пацясніць 
ММФ. Карацей каж учы, наступныя старты 
абяцаюць быць далёка не спакойнымі. Б арац ь
ба будзе весціся за кожнае ачко — як у групе 
лідэраў, так і сярод аўтсайдэраў.

А-ну, дзяўчаты!

СТАРТ

ГАЛ0ЎНЫЯ 

ГУЛЬНІ 

НАПЕРАДЗЕ
У першынстве Беларусі па 

баскетболу сярод жанчы н 
працягвае выступаць каманда 
БДУ . П акуль праходзяць 
папярэднія гульні ў  дзвюх 
трупах, скончыліся тры туры. 
Вось вынікі сустрэч з удзе- 
лам нашай каманды: СКАФ  
(Акадэмія ф ізвы хавання) — 
64:81; 68:84; Гарызонт-2 — 
78:56; 77:54; МДПІ -  73:57; 
70:60.

Набраўш ы 15 ачкоў, нашы 
дзяўчаты  займаю ць у сваёй 
групе другое месца, прапус- 
ціўшы наперад баскетбалістак 
Акадэміі ф ізвы хавання, у 
як іх  17 ачкоў. Наперадзе 
яш чэ адзін тур, але, 
незалеж на ад яго вынікаў, 
і СКАФ, і Б Д У  забяспечы- 
лі сабе месца ў ф інаяьнай 
ш асцёрцы, як ая  і навядзе 
далей спрэчку за ўзнагароды 
чэмпіяната Беларусі. У  яе 
таксам а т р ап іл і: пер ш ая
каманда «Гарызонта» (яна 
вы звалена ад папярэдн іх  
гу л ьн яў ),. каманды Гродна 
і Гомеля (мацнейш ыя ка
манды другой групы ). Апош- 
нюю, шостую, пуцёўку ра- 
зыграю ць паміж  сабой ка
манды, як ія  зоймуць трэція 
месцы ў сваіх трупах. У 
наш ай групе барацьбу за 
трэцяе месца павядуць ка
манды МДПІ і Гары зонт- 
2, у актыве якіх  зараз па 
11 ачкоў. I, ведаць, толькі 
гульня паміж  імі расставіць 
іх па сваіх месцах. У другой 
групе толькі цуд пераш ко- 
дзіць камандзе PB A P (М іцск) 
заняць трэцяе месца.

А мы црацягваем  «хва- 
рэць» за наш ых дзяўчат і 
жадаем ім удалых вы ступлен- 
няў у далейш ых гульнях: 
«БДУ  -  ЧЭМ ДИ-ЁНШ »

ГЕРОІ ГОДА

шэсць
ЗАЛАТЫХ МЕДАЛЁЎ ДАЮЦЬ 

ШЧЭРБУ ПРАВА БЫЦЬ 
ЛЕПШЫМ СЯРОД ЛЕПШЫХ
Газета «Ф изкультурник Беларуси» правила апы- 

танне спартыўных ж урналістаў рэспублікі і назвала 
10 лепш ых спартсменаў Беларусі 1992 года. Вось 
яны:

1. Віталь Шчэрба (спарты ўная гімнастыка) — 
249 ачкоў.

2. А ляксандр Курловіч (цяж кая атлеты ка) — 188.
3. Алена Рудкоўская (плавание) — 185.
4. Кастусь Лукаш ы к (стральба) — 143.
5. М іхась Якімовіч (гандбол) — 123.
6. Святлана Багінская (рпартыўная гімнастыка) — 

97. .
7. Дзмітрук Даўгалёнак і А ляксандр М асейкаў 

(веславанне на байдарках і каноэ) — 53.
8. Бары с Гельфанд (ш ахматы) — 33.
9. Ірына Сумнікава (баскетбол) — 29.
10. Irap  Астапковіч (лёгкая атлетыка) — 27.
Быць сярод лепш ых спартсменаў Беларусі маглі і

многія інш ыя наш ы суайчыннікі, напрыклад: Алена 
Швайбовіч, Андрэй Барбаш ынскі, Irap  Ж алязоўскі, 
Леанід Тараненка, Н аталля Зверава... Застаецца 
паж адаць ім у новым годзе сваімі ўдалымі выступлен
иям! даказаць усім, што іх месца — толькі ў дзесят- 
цы.

* * *
Ш тотыднёвік «Прессбол» назваў чалавекам года га- 

лоўнага трэнера гандбольнага клуба CKA (М інск) 
і зборнай Беларусі Спартака Пятровіча Мірановіча.

Той жа штотыднёвік заснаваў яшчэ адзін «Оскар» 
— званне «Містэр Тормаз». Яно прысудж аецца тым, 
з кім звязаны найбольш значны я канфузы года, хто 
пераш кадж ае працэсу прагрэсіўных пераўтварэнняў 
беларускага спорту. Лаўрэатам звання «Містэр 
Тормаз-1» стаў старш ыня Д зярж камспорту і прэзі- 
дэнт HAK Рэспублікі Беларусь Уладзімір Ры ж ан- 
коў. «Містэрам Тормазам-2» названы старш ыня Фе- 
дэрацыі хакея Беларусі Яўген Анкуда. «Містэрам 
Тормазам-3» аказаўся старш ыня Федэрацыі футбола 
рэспублікі Яўген Ш унтоў. .

* * *
Віталь Шчэрба, імя якога пасля барселонскай 

Алімпіяды не пакідае старонкі спартыўны х (і 
не толькі) выданняў, стаў лепшым спартсменам 
СНД 1992 года. Ён жа, разам з амерыканцамі 
Джэні Джокер-Кірсі і Кэвінам Янгам, прэтэндуе 
на «Прыз Джэсі Оўэнса» 1993 года. Гэта ўзнагарода 
была заснавана ў 1980 годзе і штогод яе атрымлівае 
спартсмен, які ўнёс вялікі асабісты ўклад у развіццё 
спорту, а таксама ў справу ўзаем аразумення паміж 
народамі. , -

БЕЛАРУСКІ УНІВЕРСІТЭТ

